
malomba ngajak pamulung. Tukang sampat margi taler katakénin. Tukangngaé jelinjingan Ian trotoar katakénin. Ring sekolah-sekolah, ring genah aji ngajahin taler kesamuakang semalihné nganggé radio. Taler pikolihné tan wénten! 

Ring sekolah negeri ajin titiangé dados guru tetep sampun taler nyamuakang, kémanten Kelas II B sané durung kapajarin. Sadaweg kaicalan ring kelas punika tepengan paplajahan olahraga ring alun-alun medangin. Jam Peplajahan kapertama, kaping kalih, miwah kaping tiga, rahinané punika tan wénten ngajahin irika. Rikala punika wénten silih sinunggil murid sané manggihin SK Pangangkatané magulung sareng rékening listrik. Tan kapaca kakalih gulungan kertas punika kabejek raris kakutang ring bucun kalér jelinjingan sekolahé. Tepet ring betén punyan jepuné, irika para kuli borongan sedeng mempeng nyeménin bibih jelinjingané. Aji wau uning sedaweg ngajahin PSPB ring Sukrané. Lan punika sesampun kapidarta cirin-cirin SK Pangangkatané sareng rékening listrik, Aji tangkejut kuciwa. Menawi kuli sané morong makarya jelinjingan Ian trotoar punika tan uning indik bejekan kertas sané kakutang antuk murid punika sujatiné kertas sané janten mabuat. Tan kadalih malih sang SK Pangangkatané, diastun kapanggih janten rupané tan karuan, wek antuk sabeh sané setata turun nyabran soré. Sujatiné jelinjingan sané kaduluh Aji sareng muridé sané ngaku manggihin Ian ngutang gulungan kertas punika, nénten manggihin napi, sané maciri sampun kaanyudang antuk toya sabeh sané kalintang bales. 

Daweg rahina Saniscara, 11 April 1992, jangkep asasih sampun SK-né punika ical, aji prerainé masebeng bingar semalihné taler panggihin titiang makenyem sedaweg  

